
 

 

 

 :ئامادەکردنی مامۆستایانی بابەت

 .بەش ی کاررەبا ەماموستا لسازان جوهەر حمە غەریب.  -1

  .بەش ی کیمیا ەماموستا لسومەیە نەجیب خلیل .   -2

 

             زمان                                             

  لە زۆر رِوانگەىزمان دیاریدەیەكە پێناسەكردنى  هەروا كارێكى ئاسان نیە , چونكە 

جۆر بە جۆرەوە سەیردەكرێت  و هەر شارەزایەك  لە چوارچێوەى بابەتەكەى  خۆى لێی دەكۆڵتەوە  ئەمە جگە لەوەى 

كیان انەیەدزمان خاوەن تایبەتمەندى و ئەركى خۆى هەیە, بۆیە ئێمەش لێرەدا لەناو  ئەو پێناسەیە زۆرانەى زماندا چەند 

 :لێ دەخەینە رِوو

  دەڵێت: زمان هۆیەكە بۆ لەیەكتر گەیشتنمارتنت  -1 

  چومسكى دەڵێت: زمان كۆمەڵە رِستەیەكە رِێزمان دەریان دەكات -2

  ساپیر دەڵێت : زمان هۆیەكى نا غەریزەییە و تایبەتە بە مرۆڤ بۆ دەرِبرِینی هەست و ئارەزوو بەكاردێت -3

 .یان بۆ بارێكى تایبەت بەكاردێتكۆ زمانەوانەكان: زمان كۆمەڵە شێوازێكى جیاییە كە هەریەكە -4

 

  :تایبەتییەكانی زمان

 سيستةم و پێرەوة:زمان  -1

ئەگەر زمان خاوەن پێرەوێكی تایبەتی نەبێت ، ئەوا كەس ناتوانێت فیری ببێت .زمان لەرِاستیدا لە دوو پێرەوی سەرەكی  

كە هەر زمانێك سوود لەكۆمەڵە دەنگێك پێكدێت ، ئەویش پێرەوی دەنگ و پێرەوی واتایە،پەیرەوی دەنگی زمان ئەوەیە 

وەردەگرێ و بەكاریان دێنێت ، واتە پێرەوی دەنگی زمان رِێگەی ئەوەمان پێ دەدات كە ژمارەیەكی كەمی دەنگ دووبارەو س ێ 

 بارە بكەینەوە لە رِۆنانی جیاجیادا تاكو دانەی واتایی دروست بكەین ،پێرەوی واتایی زمانیش رِێگەی ئەم دانە واتاییانە

دەدات كە لە ژمارەیەكی زۆر وشە دووبارە ببنەوە تاوەكو مرۆڤ بتوانی بەئاسانی لەچوارچێوەی زمانەكەیدا چەمكی 

  .سادەو ئاڵۆز دەرِبرێ 

زمان دەنگە:   لەناو هەر میللەتێك دا كۆمەڵێك دەنگ هەیە, ئەندامانى ئەو میللەتە فێرى دەبن و گۆى    -2

مەبەستمان لەوەیە كە زمان پێویستی بەقەناتی دەم و گوێ هەیە ، بەلایەنی كەمەوە دەكەنوقسەیپێدەكەن. لێرەدا 

دەبێت قسەكەرێك و گوێكریكمان هەبێت ) هەرچەندە هەردوو دەورەكە تاكە كەسێك دەتوانێ بەیەكەوە بیان بینێ وەك 

ە تای ئەوەی گوێگر ببێتكەسێك لەبەر خۆیەوە قسەبكات( و دوو كەسەكەش دەتوانن دەورەكانیان ئاڵوگۆر بكەن بەوا

                   .قسەكەرو بەپێچەوانەوە

لەسەرێكی تریشەوە زمان دەنگە چونكە قسە لەنووسین لەپێشترە ، واتە لەبنەرِەتا دركاندن لەپێش نووسین بووە ، مرۆڤ 

ی بۆ رۆڤ داویوتهەمووی بەر لەنووسین فێری قسەكردن دەبێت نووسینش زمان نیە ، بەڵكو بریتییە لەو هەوڵەی كە م

                     .پاراستنی قسە

 

زمان هێمایە )رِەمزە( :  واتا دەنگەكانى زمان رِەمزن , بە تەنها هیچ واتایەك نا بەخشن , بەڵام   بەپێی یاساى  -  3

نجاوە ەڵهێرِیزدەبن, بۆ ئەوەى وشە پێك بێت كە كۆمەڵ لەسەرى رِێككەوتن و واتاكانیان لێی ه قسەكەرانى هەر زمانێ

بەواتایەكى تردەنگەكانی زمان هێمان ، مەبەستمان ئەوەیە كە ئەم دەنگانە شتێك دەنوێنن كە خۆیان نین و پەیوەندی 

                     .نێوان شتەكەو ئەو دەنگەی كە دەینوێنێ پەیوەندییەكی لەخۆوەیە

                  : بەشێوەیەكی گشتی س ێ جۆر هێما )رِەمز( لەئارادا هەیە

 :رِەمزی وێنەیی : كە تێدا پەیوەندی لێكچوون هەیە لەنێوان دەنگ و واتا، وەك -1

                        .)دەست بردن بۆ دەم( بۆ گەیاندنی برسییەتی 

           .)دەست رِاوەشاندن( بۆ گەیاندنی هەرِەشە

 

         .رِەمزی هۆیی: وەك )زەرد هەڵگەرِان( لە نەخۆش ی یان ترس -2

                     .)سووربوونەوە( لە توورِەیی یان شەرم      

رِەمزی لەخۆوە: كە تیایدا هیچ پەیوەندییەك لەنێوان دەنگ و واتادا نییە. واتە لەسەر بنەمای رِێكەوتنی كۆمەڵ  -3

   .بەرد ، ئەسپ،...هتددیاریكراوە وەك: )خۆر( بەواتای ئازادی و رِووناكی و سەربەستی ،وشەكانی زمان وەك دار ، 

                          :زمان تایبەتە بەمرۆڤ -4

هەر لەكۆنەوە باوەرِ وابوو كە زمان مرۆڤ لە هەموو گیاندارەكانی تر جیادەكاتەوە ، چونكە تەنیا مرۆڤ بەهرەو توانای 

ر لەیەكتر گەیشتن هەرچەندە زۆ قسەكردنی تێدایە. بیگومان ئاژەڵ و گیاندارەكانی تریش جۆرە پەیرەویكیان هەیە بۆ 

سادەش بێت ، بەڵام ئەم پەیرەوە لەچالاكیدا زۆر لەزمان كەمترە و رِێگەی گیانداران نادات لە رِابردوو و دوارۆژ یان 

                            . بكۆڵنەوەو درۆبكەن و یان شت لە زمانی تر  وەربگرن . لەبەر ئەم هۆیانە پێرەوەكانیان ناچێتە رِێزی زمان



 

 

سروشتی بەكارهێنانی زمان ، بەكارهێنانێكی نوێكردنەوەیە ، بەواتایەكی تر ئەوەی كە زۆرجاران مرۆڤ   :زمان داهێنانە  -5

دەریدەبرِێت زۆربەیان دەربرِاوی تازەن ، هەروەك )چۆمسكی( دەڵێت : لەتوانای مرۆڤ دایە ژمارەیەكی بێ سنوور رِستە 

     تووبێبێدابهێنی بێ ئەوەی پێشتر گوێی ل

 

 ئەركەكانى زمان  

مەبەست لە ئەركەكانى  زمان ئەو كارانەن كە مرۆڤ بە هۆى زمانەوە لە ناو كۆمەڵدا جێبەجێیان دەكات بۆ دروست 

كردنى پەیوەندى لەگەڵ دەوروبەرەكەیدا , ئەو كارانەى كە مرۆڤیش بە هۆى زمانەوە ئەنجامى دەدات هێندە زۆرو وردن 

 :پۆلین ناكرێت و زمانەوانەكان بە گوێرەى توانا چەند ئەركێكى گرنگیان بۆ زمان دیاریكردووە وەكوهەروا بە ئاسانى 

, چونكە مرۆڤ بەهۆیەوە لە  زانیارى و هەواڵ گەیاندن : ئەم ئەركە بە ئەركێكى هەرە سەرەكى زمان دەژمێردرێ  -1

ستی و نارِاستی دیاردەكان پیشان بدات , كەواتە دەوروبەرى خۆى دیاردەكات و دەدوێت و دەیەوێت بوون و نەبوون و رِا

ئەم ئەركە پەیوەندى  بە زانین و هۆش ی مرۆڤەوە هەیە, بۆیە بەكارهێنانى ئەم ئەركە زۆر لە هەموو بوارەكانى ژیان و 

 پەیوەندى كردن, وەكو

 ئاو لە پلەى سفر دەبەستێت و لە پلەى سەدا دەكوڵێت_  

  بێ ئاگانبەش ی زۆرى دانیشتوانى ئەم شارە   _

پرسیاركردن: مەبەست لە پرسیاركردن دەستخستنی زانیاریە بە واتاى ئەوەى بەهۆى پرسیاركردنەوە  قسەكەر  -2

  دەتوانێت كەلێنێك یان چەند كەلێنێك لە زانیارى 

 خۆى بەرامبەر بە دیاریدەیەك پرِ بكاتەوە , وەكو

 كەى امتیحانە؟ --ئەم كتێبەت بە چەند كرِى؟       --لە كوێ دەژى؟     -- 

  هەست دەربرِین : هەست و ئارەزووى قسەكەر بەرامبەر بە دیاردەكانى دەوروبەر -3

  , دەردەخات , دەتوانین بڵێین هەموو جنێو و پیاهەڵدان و زەم كردن ..... هەمووى دەچێتە خانەى دەرِبرِینەوە

 ئۆخەى كارەكەم تەواو كرد --

ورژاندن بە كاردێت كە هەست و ئارەزوویەكى تایبەت لە گوێگر یان خوێنەر ئەركى ورژاندن: كاتێك زمان بە ئەركى  -4

دروست بكات بە واتاى ئەوەى گوێگر بوروژێت و دڵى خۆش بكات یان بە پێچەوانەوە دڵى ناخۆش بكات , ئەم 

  بەكارهێنانەى زمان لە نوكتو گێرِانەوە و پرِوپاگەندەو تراجیدیادا زۆرتر دەردەكەوێت

  :سادەترین فەرمانیش ی لە شێوەى داخوازى دایە . وەكو كارێك بە گوێگر رِاپەرِێنێ اتێك قسەكەر بیەوێ فەرماندان: ك-5

   منداڵ ڵەگەڵ خۆتان نەهێنن دەبێ --   مەیە ژوورێ --فەرموو دانیشە    --

كەر وەى لە جیاتى ئەوەى قسەراِپەرِاندن: لەو گوتنانە دەردەكەوێت كە خۆیان بریتین لە رِاپەرِاندنى كارێك بە واتاى ئە -6

  , و گوتنەكەش ی  رِاپەرِاندنى كارەكەیە كارێك بە گوێگر رِاپەرِێنێ

   وا ئەو كۆبونەوەیە دوای پێ دەهێنم --سوێند دەخۆم رِاست بڵێم,     --

 :دوو سیفەتیان هەیە رِستەى ئەركى رِاپەرِاندن 

 . بە كەس ی یەكەمى تاك )من( یان كۆ)ئێمە(یە -1

 ەى بەڵێن دان یا ناونانلە شێو -2

ئەركى كۆمەڵایەتى زمان  و زیاتر لەو گوتنانە دەردەكەوێت كە رِۆژانە بە  ئەركى جێ خۆشكردن: ئەم ئەركە پێش ی دەوترێ  -7

كاردێت بەسەر زارى هەموو كەسێكەوەیە بۆ مەبەستی خۆ بردنە پێشەوەو بارو شوێن خۆشكردن و خۆ چەسپاندنە 

   , لەناو كۆمەڵگادا

ئەو وشانەى بۆ سڵاوكردن و خوا حافیزى و چاك و چۆنى بەكاردێت )باش ی , چاكى , شەوباش, خوا حافیز , خوات  وەك :

لەگەڵ( ئەمانە هەرچەندە بە زۆرى لە شێوەى چرسیاردان بەڵام بۆ پرسیار بەكارنایەت , بەڵكو قسەكەر بۆ ئەوە 

  . دەناس ێ و هیچ ناخۆشیەك لە نێوانیان نیە خۆى لە گوێگر نزیك بكاتەوە و نیشانبدات كە گوێگر بەكاردێنێ

 

 :تێرِوانینی ئاینی بۆ دروست بوون و دابەشبونى زمان

ئاینە ئاسماینەكان بە گشتی كاتێك لە بارەى پەیدابوونى زمان دەدوێن هەموویان كۆكن لەسەر ئەوەى كە زمان بە  

زمانیش ی پێ بەخش ی و بێ زمان نەیهێشتەوە كە خشیشێكى خواییە  و دواى ئەوەى خواى گەورە كە ئادەمى خوڵقاندووە 

 . قسە بكات و جەستەیەكى بێ هەست و هەستەوەربێ نەتوانێ

هەروەها ئاینە ئاسمانیەكان رِەگ و رِیشەى هەموو زمانێك بۆ یەك دەگەرِێننەوە , هەروەك لە تەورِات هاتوە كە زمانەكان 

شەوە بنچینەو سەرەتاى هەموو زمانەكان بۆ ئادەم دەگەرِێتەوە , لە سەرەتا یەك زمان بوونە, لە رِوانگەى ئاینی ئیسلامی

  بە ناوهێنانى شتەكان لە لایەن ئادەمەوە دێت, واتا 
ْ
  كلها(( لێرە أسما

ْ
هەروەك لە قورئانى پیرۆز هاتووە ))وعلم أدم ألاسما

دانراوە  و لە رِێگەى ئادەمەوە بە ئادەم فێرى هەموو ناوێك كراوە . ئەم تێرِوانینە جیا لەوەى زمان بە بەخشیشێكى خواى 

مرۆڤ بەخشراوە , لە هەمان كاتدا هەموو زمانەكان پێكەوە دەبەستێتەوە و رِەگ و رِیشەیان بۆ ئادەم دەگەرِێتەوە , 

ئادەمیش هەموو ئەو ناوە پێویستیەكانى ئەو كاتە فێركراوە لەگەڵ دەوروبەرەكەى زمانێكى سەرەتایی درووست بووە, 

ە سەرەتایەى مرۆڤ لە رِێى چەند هۆكارێكى ) كۆمەڵایەتى , ئابوورى , جوگرافی( دابەش ی چەند زمانێ بووە دواتر ئەو زمان

كە لە ئەنجامدا ئەم هەموو زمانە جیاوازانە هاتوونەتە كایەوە ئەم دابەشبوونى زمانانەش لە قورئان بە رِوونى ئاماژەى 

  و قبائل لتعارفوا اْ ن أكرمكم عند اللە أتقاكم(پێكراوە كە خواى گەورە دەفەرمووێت )و جعلناكم شعوبا 

     



 

 

ی بەڵگەو رِاست كۆمەڵێك گریمانەو بۆ چوون لە بارەى پەیدابوونى زمانەوە هەیە, كە هەریەكە لەو گریمانانە نا توانێ 

 : كەم و كورتى لە خۆ دەگرن لەوانە و كۆمەڵێ هەقیقەتى پەیدابوونى زمان بسەلمێنێ

 

                               :دەنگە سروشتییەكانگریمانەی  -1

( پ.ز لەلایەن )دیمركریتەس( و )ئەفلاتوون( ەوە خراوەتە 5-4ئەم گریمانەیە بۆ یەكەم جار لەسەدەی )

( شدا )داروین ( و )وتنی( پەسندیان 71( )لابینز( پشگیری لێكردووە.لەسەدەی )71-71بەرچاو.لەسەدەی )

                                     .كردوە

بەپێی ئەم گریمانەیە زمان لەلاسایی دەنگە سروشتییەكانەوە پەیدا بووە.گریمانەكە باوەرِی وایە كە دانە دەنگییەكان 

لاسایی ئەو دەنگانەن كە گیانلەبەری تر یان سروشت دەریان دەهێنێ ،واتە لاسایی دەنگی )ئاژەڵ ، رِووبار ، بروسكە 

    .ئەوەی ئەم فۆرمانە لەهەموو زمانێكدا وەك یەك نین بۆیە ئەم بۆچوونە پشتگوێ خرا،...هتد. بەڵام لەبەر 

                      :گریمانەی بانگ و قیژەی هەست دەربرِ  -2

( لەلایەن زانای ئەڵمانی )شتاینتاڵ( و دەستەیەك لە رِووناك بیران خراوەتە رِوو، بەپێی ئەم 71ئەم گریمانەیە لەسەدەی )

ەیە زمان لەو دەنگە غەریزانەوە پەیدا بووە كە مرۆڤ بۆ دەربرِینی خۆش ی و ناخۆش ی و ئازار دەری برِیووە وەك گریمان

                          .)ئاخ، ئۆف، ...هتد( و یەكەم گووتن لەشێوەی سەرسورمان بووە

                                  : گریمانەی بزاوتن -3

زمانەوانی وەك )ڤۆنت،مار،پیاجیە( زمانی سەرەتا زمانی بزاوتن بووە كەتاكو ئێستاش لەگەڵ گوتن بەباوەرِی هەندێ لە 

              . بەكاردێت وەك )سەرلەقاندن و لێوقوچاندن و چاوتروكاندن و ...هتد(

ارەوە خەریك ككاتێك مرۆڤ تەكنیكی بەرەوپێشەوە چووە پێویستی بەبزاوتنی وورد بووە، جا لەبەر ئەوەی دەستیش ی بە 

      . بووە ناچار بووە بێ ئەوەی ئاگاداربێت ئەو بزاوتنانە بگۆرِێتەوە بە بزاوتنی ماسولكەكانی زمان و لێو دەم و قورگەوە

     :گریمانەی مۆسیقا -4

رەتا ەئەم گریمانەیە لە لایەن )یسپرسن( ەوە خراوەتە رِوو، بەپێی ئەم گریمانەیە زمان بەچەند قۆناغێك تێپەرِیوە ، س

گۆرانییەكی بێ وشە بووە. واتە هەر ئاواز بووە بەمەبەستی هەست دەربرِین بەكارهاتووە نەك بۆ تێگەیاندن و تێگەیشتنی 

خەڵكی تر، دواتر بریتی بووە لە وشەی درێژی پرِ لەدەنگی قورس ، لەم قۆناغەیدا زمان بەئاوازەتر بووە لە زمانەكانی 

     .مرۆڤی ئەمرِۆ 

بەپێی ئەم گریمانەیە كە لەلایەن )رێفیز( ەوە خراوەتە رِوو ، زمان لە ئەنجامی ئەو غەریزەیە ی: وەندگریمانەی پەی -5

        .دروست بووە كە لە مرۆڤدا هەیە بۆ پەیوەندی كردن

بەباوەرِی )رێفیز( زمان پێش ئەوەی بگاتە ئەم گەشەیەی ئێستای ، بەچەند قۆناغێكدا تێپەرِیووە، لەقۆناغی یەكەمی دا 

)قیژە( بووە و ئاراستەی دەورووبەر كراوە . لەقۆناغی دووەمدا )بانگ( بووە ئاراستەی دەورووبەر كراوە بەهیوای 

هێنانەدی ئاوات و ویستی قسەكەران بووە. لەقۆناغی سێیەمدا )وشە( بووە ، دەنگەكان وەك هێما بەكاردێن . هەروەها 

یان فرمان بووە دواتر شێوەكانی تر وەكو هەواڵدان و پرسیار كردن  )رێفیز( باوەرِی وا بووە یەكەم گووتن لەشێوەی داوا

               .هاتونەتە كایەوە

 مێژووى زمانى كوردى و دیالێكتەكان

بۆ زانینی مێژووى زمانى كوردى  كە دەگەرِێتەوە سەر چ  خێزانە زمانێك , دەبێ سەرى دابەش كردنى خێزانە زمانەكان 

 : بكەین لە جیهاندا

  ە زمانەكان لە جیهانداخێزان

 : زمانناسان زمانەكانى جیهانیان بەسەر چوار خێزانە زمان دابەشكردووە , بەم شێوەى خوارەوە

                     :ئەوروپی –یەكەم: خێزانە زمانی هیندۆ 

ەكەونە ەگرێتەوە كە دئەم خێزانە لە كۆمەڵێكی گەورە پێكدێت، كەلە رِەگەزو بنچینەدا نزیكن لەیەكترەوە و ئەو گەڵانە د

                                   :ناوەرِاستی ئاسیا تا ئەوپەرِی كەناری رِۆژئاوای ئەورۆپا. ئەم بەشە زمانانە دەگرێتەوە

ئاری ناسراوە ، زمانەكانی میتانی و سانسكریتی و مادو ئەخمینی دەگرێتەوە ، كە ئەویش  –كۆمەڵی رِۆژهەڵاتی : بەهیندۆ  -أ

 :دوو لق دابەشدەكرێتبەسەر 

كۆمەڵی هیندی: لە زمانەكانی )هیندی ، هندۆ ،بنجانی ، كۆجراتی ، بەنگالی ،بەهاراتی ، ئاسامی(  -1

                              .پێكدێت

 .كۆمەڵی ئێرانی: لە زمانەكانی )فارس ی كۆن ، فارس ی نوێ ،كوردی ، ئەفغانی ، بەلوجی ،تاجیكی( پێكدێت -2

 

      :رِۆژئاوایی: ئەم كۆمەڵەیە پێكدێت لە كۆمەڵی -ب

                             .زمانە جەرمەنییەكان : ) ئەڵمانی ، ئینگلیزی ، هۆڵەندی ،     دانیماركی ، زمانە ئەسكەندەنافییەكان( -1

    .زمانە سلاڤییەكان :) رِووس ی ، پۆڵەندی ، چیكی ، سلۆڤاكی ، یۆگسلافی( -2

 .یەكان : )ئیتالی ، فەرەنس ی ، ئیسپانی ، پورتوگالی (زمانی لاتین -3

             .زمانی یۆنانی : ) ئەرمەنی ، ئەلبانی( -4

          .زمانی كەلتی : )ئێرلەندی( -5



 

 

                    :حامی –دووەم: خێزانە زمانی سامی 

لە رِۆژهەڵاتەكەی بەكاردەهێنرێت . ئەم ئەم خێزانە زمانە لە نیشتیمانی عەرەب و باكووری ئەفریقیا و بەشێك 

 :كۆمەڵەیەش لە دوو بەش پێكدێت

              :خێزانە زمانی سامی : بریتییە لە -أ

. زمانی سامی باشوور: زمانی 2زمانی سامی باكوور: زمانی ئەكەدی ، بابلی ، ئاشوری ، كەنعانی ، عیبری و فینقی.              .1

     .مانە حەبەشییە سامییەكانعەرەبی ، یەمەنی كۆن ، ز 

                      :خێزانە زمانی حامی : بریتییە لە -ب

 .زمانی میسرییەكان : میسری كۆن )زمانی قبتی( .1

زمانی لیبی یا بەربەری: زمانی دانیشتوانە بنەرِەتییەكانی باكووری ئەفریقیا وەكو: لیبیا ، تونس ، جەزائر ، مەغریب   .2

                 .دەگرێتەوە

 .زمانە كۆشیتییەكان: زمانی دانیشتوانە بنەرەتییەكانی بەش ی رِۆژهەڵاتی ئەفریقیایە .3

 

                   ئەلتیكی ) ئالتایی( –سێیەم: خێزانە زمانی ئۆراڵی      

 ایەوە لە باكووری ئەم خێزانە بەو جۆرە زمانە دەگوترێت ، كە قسەپێكەرانی دەكەوێتە نێوان شاخەكانی ئۆراڵ و ئالت

          . توركستانەوە دەستپێدەكات

                 :ئەم خێزانە دوو كۆمەڵە دەگرێتەوە

         .ئۆراڵی : فنلندی ، ئەستونی ، مەجەری دەگرێتەوە -1

 .ئەلتیكی : توركی ، مەگۆلی ، تەنوكوس ی ، مەنانشۆ  دەگرێتەوە -2

 

                تبتی –چوارەم :خێزانە زمانی چینی 

     .ئەم خێزانە زمانە ، زمانەكانی )چینی ، تایلەندی ، بورمایی ، تیبتی( دەگرێتەوە

بەم جۆرە دەبینین زمانی كوردی ، زمانێكی زیندوو و سەربەخۆی ئێرانییە ، زمانە ئیرانییەكانیش بەشێكە لە كۆمەڵەی 

سەپێكەرانی لە هەموو بنەماڵەكانی تر هیندۆ ئەوروپی ، كە بە گەورەترین بنەماڵە دادەنرێت ، چونكە ق

                        .زۆرترە

 دیالێكت و شێوە دیالێكتەكانى كوردى

زمانى كوردى لە چوار دیالێكتی سەرەكى پێك دێت و هەر دیالێكتێك چەند شێوە زارو )شێوە دیالێكت(ێك لە خۆ دەگرێت 

دەكەن , بەپێی دابەش كردنى نووسەرانیش دیالێكتەكانى كورد و لە شوێنە جیاجیاكانى كوردستان  خەڵكى قسەى پێ 

 دابەش ی سەر ئەم بەشانە  دەبن:

 

 باكوور                ناوەڕاست                    باشوور                   گۆران  

 بایەزیدى             سۆرانى                      مامە سانى              گۆرانى ڕەسەن

 ارى               سلێمانى                      لوڕى                    باجەلانىهەك

 بۆتانى                 گەرمیانى                    لەكى                     زازایی

 شكاكى                 موكریانى                     كەلهورى                هەورامى

 ئەردەلانى                     بەختیارى                                   بادینی     

 ڕۆژئاواى  

 كتدیالێ

بە پێی شوێنی جوگرافى زمان شێوەى جیاجیا وەردەگرێت بە واتایەكى تر لقى لێ جیا دەبێتەوە ئەو لق جیاجیایانە  پێیان 

وست نابێت  ,واتا پەیوەندى نێوان زمان و دیالێكت زار یان دیالێكت, كەواتە زمان نەبێت دیالێكت در  دەووترێ 

 . پەیوەندیەكى تەواوكارییە

  هۆكارى پەیدابوونى دیالێكت لە ناو زمان

هۆكارى كۆمەڵایەتى: پەیوەندى بە عاداتو و تەقالید و نەریتی ناو كۆمەڵگا و دابەشبوونى چینەكانى ناو كۆمەڵگاوە  -1

 . هەیە

 . ومەتى ناوەندى و نەبوونى زمانى ستاندەرهۆكارى سیاس ی: وەكو بونى حك -2

  هۆكارى جوگرافى : سروشت و هەڵكەوتنی ناوچەكە -3

 .رِادەى رِۆشنبیرى: واتە لایەنى دواكەوتنی كۆمەڵگە -4

 .لایەنى ئابوورى : چۆنیەك نەبوونى دابەشبونى ئابوورى لە شوێنە جیاوەزەكانى ووڵات -5

 ناڤ -----------جیاوازى لایەنى دەنگ سازى: ناو  -6



 

 

 .لایەنى جیاوازى بایەلۆجى و فیزیكى دروست بوونى مرۆڤەكان -7

 

    جیاوازى نێوان دیالێكت و زمان                  

  زمان گشتی یە و سنورێكى جوگرافى فراوان دەگرێتەوە , بەڵام زار تایبەتە و سنورێكى جوگرافى دیاریكراو دەگرێتەوە -1

جیاوازیانە دەگرێتەوە كە لە نێوان هەموو زارەكانى ئەو زمانە هەن, بەڵام زار لەسەر بنەماى ئەو زمان كۆى هەموو ئەو  -2

 .جیاوازیانە دروست بووە

زمان لەسەر بنەماى لە یەكتر گەیشتن واتا ئەگەر دوو دیالێكت لێك تێگەیشتن زمان درووست دەبێت , ئەگەر لێك  -3

 . تێنەگەیشتن زارى جیاواز دروست دەبیت

 نى ستانداردزما

زمانى ستاندارد ئەو شێوەیە یە كەوا لە ئاكامى دەست تێوەردانى رِاستەوخۆى كۆمەڵەوە دروست دەبێت چەند دەزگایەكى 

ئەكادیمی یان زمانەوانى یان لایەنێك دەیانەوێت شێوەیەكى ستاندارد دروست بكەن. بۆ ئەو مەبە ستە شێوەیەك لە 

ەڵێك گۆرِانكارى تێدازمانێكى ستاندارد دەهێننە بەرهەم و دەبێت بە زمانى شێوەكان هەڵدەبژێرن و دواتر بەهۆى كۆم

فەرمى، زمانى ستاندەریش زمانى خوێندن و نووسینە بڵام مەرج نییە كە زمانى دایك یان زمانى ئاخاوتن بێت، ئەو 

 ى لەمانەوەى خۆى بكاتنەتەوەى كەوا ناسنامەى زمانەكەى لە هەرِەشەدا بێت تەنیا بە زمانى ستاندەر دەتوانێت بەرگر 

چونك زمانى پەروەردەو فێركردن و زمانى فەرمى دامودەزگا حكومیەكانەو زمانى بونیاتنانى نەتەوەیە بۆنموونە وڵاتێكى 

وەكو ژاپۆن و ئەڵمانیا لە جەنگى دووەمى جیهانى خەریك بوول ە ناوبچن بەڵام بەهۆى زمانى خوێندن توانیان جارێكیتر 

زلهێزى ئابوورى خاوەن تەكنەلۆجیا هەروەها عەرەبەكانى جەزائر تونس و مەغریب بوجەیەكى ببنەوە بە دوو وڵاتى 

 .گەورەیان داناوە بۆ لاوازكردنى زمانى فەرەنس ی گەرِانەوەى زمانى عرەبى

 :دروستكردنى زمانى ستاندەریش بەچەند رِێگەیەك دەكرێت

 یەكەم: رِێگەى كلاسیكى

 زمانى كتێبی ئاسمانى -1

 سیاس ی زارێك ئەزموونى -2

 دەسەڵاتى سیاس ی وڵات -3

 ئەكادیمیاى زانستی زمان -4

 دەسەڵاتى رِۆشنبیرى وڵات -5

 دووەم: رِێگەى پلانى زمان

 هەڵبژاردنى زارێك یان بن زارێك -1

 بە سیستەمكردن -2

 بە هەمەلایەنكردن -3

 قبوڵكردنى جەماوەر  -٥     جێبەجێكردن -4

 


